
Høyringsuttale - Regjeringa sin handlingsplan for miljøretta utviklingssamarbeid  MERGEFIELD Sdo_Tittel2 
Fiskeridirektoratet viser til brev frå Utanriksdepartementet av 02.05.2006 som omhandlar høyring av Regjeringa sin handlingsplan for miljøretta utviklingssamarbeid. Denne handlingsplanen er eit viktig ledd for å oppnå den målsetjinga at Noreg skal bli eit leiande land innan miljøretta utviklingssamarbeid. Utanriksdepartementet ønskjer konstruktive innspel, også forslag til konkretiseringar. Vidare oppmodar Utanriksdepartementet om å komme med kommentarar og synspunkt, både til innretninga og fokuset i dokumentet. 

Det er ikkje nemnt noko om fiskeriforvaltning i handlingsplanen sjølv om dette er eit område Noreg har lang erfaring med. Fiskeridirektoratet har fleire ulike utviklingssamarbeid gåande innan fiskeriforvalting der vi søker å utvikle ei forsvarleg fiskeriforvaltning som utnyttar ressursar på ein bærekraftig måte. Det er eit ønske at mottakarlanda får auka sine kunnskapar slik at dei kan ta ansvar for eiga utvikling. 

Vi jobbar innanfor rammene for FN og FAO (”Code of Conduct for Responsible Fisheries” utvikla av FAO). Eit godt døme for dette er det arbeidet som skjer i Vietnam med utvikling av lovverk.

Mozambique er eit hovudsamarbeidsland der vi utviklar og støttar fiskeriforvaltning og fleire prosjekt også innanfor havforsking. I Kina, Namibia og Sør Afrika hjelper vi til å lage lovverk for å gjere fiskeriforvaltninga betre. 

Fiskeridirektoratet har ingen direkte miljøretta utviklingssamarbeid, men i og med at vi legg vekt på å utnytte ressursane på ein bærekraftig måte er omsynet til miljø innpakka i det arbeidet vi gjer.

Dette arbeidet bør synleggjerast i strategien. Fiskeridirektoratet foreslår derfor at følgjande tekst takast med i strategien:
”Norge vil i mottakerlandene benytte sin unike fiskeriforvaltningskompetanse til å 

· utvikle en forsvarlig fiskeriforvaltning som bygger på bærekraftig bruk av ressursene 

· utvikle lovverk og regelverk

· øke kompetansen slik at mottakerlandene selv kan ta ansvaret for fiskeriforvaltningen” 

Fiskeridirektoratet ønskjer også at handlingsplanen blir litt meir konkret. Ovan nemnt forslag til tekst vil hjelpe til med dette. 

Med helsing

	Jens Christian Holm

direktør 
	Ragnar Sandbæk

